
Shrikrishna Kavacham

ஶ்ரீக்ரு’ஷ்ணகவசம்

ப்ரணம்ய தே³வம் விப்ரேஶம் ப்ரணம்ய ச ஸரஸ்வதீம் ।
ப்ரணம்ய ச முநீந் ஸர்வாந் ஸர்வஶாஸ்த்ரவிஶாரதா³ந் ॥ 1॥
ஶ்ரீக்ரு’ஷ்ணகவசம் வக்ஷ்யே ஶ்ரீகீர்திவிஜயப்ரத³ம் ।
காந்தாரே பதி² து³ர்கே³ ச ஸதா³ ரக்ஷாகரம் ந்ரு’ணாம் ॥ 2॥
ஸ்ம்ரு’த்வா நீலாம்பு³த³ஶ்யாமம் நீலகுஞ்சிதகுந்தலம் ।
ப³ர்ஹிபிஞ்ச²லஸந்மௌலிம் ஶரச்சந்த்³ரநிபா⁴நநம் ॥ 3॥
ராஜீவலோசநம் ராஜத்³வேணுநா பூ⁴ஷிதாத⁴ரம் ।
தீ³ர்க⁴பீநமஹாபா³ஹும் ஶ்ரீவத்ஸாங்கிதவக்ஷஸம் ॥ 4॥
பூ⁴பா⁴ரஹரணோத்³யுக்தம் க்ரு’ஷ்ணம் கீ³ர்வாணவந்தி³தம் ।
நிஷ்கலம் தே³வதே³வேஶம் நாரதா³தி³பி⁴ரர்சிதம் ॥ 5॥
நாராயணம் ஜக³ந்நாத²ம் மந்த³ஸ்மிதவிராஜிதம் ।
ஜபேதே³வமிமம் ப⁴க்த்யா மந்த்ரம் ஸர்வார்த²ஸித்³த⁴யே ॥ 6॥
ஸரர்வதோ³ஷஹரம் புண்யம் ஸகலவ்யாதி⁴நாஶநம் ।
வஸுதே³வஸுத: பாது மூர்தா⁴நம் மம ஸரர்வதா³ ॥ 7॥
லலாடம் தே³வகீஸூநு: ப்⁴ரூயுக்³மம் நந்த³நந்த³ந: ।
நயநௌ பூதநாஹந்தா நாஸாம் ஶகடமர்த்³த³ந: ॥ 8॥
யமலார்ஜுநஹ்ரு’த்கர்ணௌகி கபோலௌ நக³மர்த்³த³ந: ।
த³ந்தாந் கோ³பாலக: போது ஜிஹ்வாம் ஹய்யங்க³வீநபு⁴க் ॥ 9॥
ஓஷ்ட²ம் தே⁴நுகஜித்பாயாத³த⁴ரம் கேஶிநாஶந: ।
சிபு³கம் பாது கோ³விந்தோ³ ப³லதே³வாநுஜோ முக²ம் ॥ 10॥
அக்ரூரஸஹித: கண்ட²ம் கக்ஷௌ த³ந்திவராந்தக: ।
பு⁴ஜௌ சாணூரஹாரிர்மே கரௌ கம்ஸநிஷூத³ந:॥ 11॥
வக்ஷோ லக்ஷ்மீபதி: பாது ஹ்ரு’த³யம் ஜக³தீ³ஶ்வர: ।

உத³ரம் மது⁴ராநாதோ² நாபி⁴ம் த்³வாரவதீபதி:॥ 12॥
ருக்³மிணீவல்லப: ⁴ ப்ரு’ஷ்ட²ம் ஜக⁴நம் ஶிஶுபாலஹா ।
ஊரூ பாண்ட³வதூ³தோ மே ஜாநுநீ பார்த²ஸாரதி:² ॥ 13॥
விஶ்வரூபத⁴ரோ ஜங்கே⁴ ப்ரபதே³ பூ⁴மிபா⁴ரஹ்ரு’த் ।
சரணௌ யாத³வ: பாது பாது விக்⁴நோऽகி²லம் வபு:॥ 14॥
தி³வா பாயாஜ்ஜக³ந்நாதோ² ராத்ரௌ நாராயண:ஸ்வயம் ।
ஸரர்வகாலமுபாஸீரிஸ்ஸர்வகாமார்த²ஸித்³த⁴யே ॥ 15॥
இத³ம் க்ரு’ஷ்ணப³லோபேதம் ய: படே²த் கவசம் நர: ।
ஸர்வதா³ऽऽர்திப⁴யாந்முக்த: க்ரு’ஷ்ணப⁴க்திம் ஸமாப்நுயாத் ॥ 16॥
இதி ஶ்ரீக்ரு’ஷ்ணகவசம் ஸம்பூர்ணம் ।

